
SOLIQLARNING 
YIG‘ILUVCHANLIGI VA UNGA 
TA’SIR ETUVCHI OMILLAR 
TAHLILI

Abdurasulov Alisher Abdurasulovich
TDIU tadqiqotchisi

Annotatsiуa: Har qaysi soliq tizimida soliq siyosatining samaradorligini belgilovchi ko‘rsatkichlar mavjud bo‘ladi. Shu-
lardan biri, bu soliqlarning yig‘iluvchanligi masalasidir. Soliqlarning yig‘iluvchanligi ta’minlash bir tomondan soliq ma’mur-
chiligiga bog‘liq bo‘lsa, boshqa tomondan soliq to‘lovchilarning madaniyatiga bog‘liq bo‘ladi. Biroq bu borada ma’lum 
darajada ijobiy natijalarga erishilgan bo‘lsa-da, biroq, ayrim muammolar ham yo‘q emas. Mazkur maqolada ana shu 
masalalar keng yoritiladi.

Kalit so‘zlar: soliq, soliqqa tortish, yig‘iluvchanlik, soliq yig‘iluvchanligi, omil, soliq imtiyozlari, preferensiya, soliq qarzi, 
ortiqcha to‘lov, soliq siyosati, makroiqtisodiy barqarorlik, soliq tushumlari.
Abstraсt: In any tax system, there are indicators that determine the effectiveness of tax policy. One of them is the issue 
of tax collection. Ensuring tax collection depends on tax administration, on the one hand, and on the culture of taxpayers, 
on the other hand. However, although some positive results have been achieved in this regard, some problems still exist. 
This article discusses these issues in detail.

Keу words: tax, taxation, collection, tax collection, factor, tax credit, preference, tax debt, overpayment, tax policy, mac-
roeconomic stability, tax revenues.
Аннотация: В любой налоговой системе существуют показатели, определяющие эффективность налоговой поли-
тики. Одним из них является вопрос сбора налогов. Обеспечение собираемости налогов зависит от налогового 
администрирования, с одной стороны, и от культуры налогоплательщиков, с другой стороны. Однако, хотя в этом 
отношении достигнуты некоторые положительные результаты, все еще существуют некоторые проблемы. В этой 
статье подробно рассматриваются эти вопросы.

Ключевые слова: налог, налогообложение, сбор, сбор налогов, фактор, налоговый кредит, преференция, нало-
говая задолженность, переплата, налоговая политика, макроэкономическая стабильность, налоговые посту-
пления.

K I R I S H  ( I N T R O D U C T I O N )
Ma’lumki, Yangi O‘zbekiston sharoitida 2017‒2021-yillarda O‘zbekiston Respublikasini rivojlantirishning 

beshta ustuvor yo‘nalishi bo‘yicha Harakatlar strategiyasida hamda O‘zbekistonning taraqqiyot strategiyasida 
soliq solish tizimini izchillik bilan soddalashtirish, soliq solinadigan bazani kengaytirish orqali soliq yukini pasay
tirish kabi vazifalar ijrosi yuzasidan, shuningdek soliq ma’muriyatchiligining zamonaviy uslublarini joriy etish, 
soliqlar va boshqa majburiy to‘lovlarning yig‘iluvchanligini oshirish masalasi ustuvor masala qilib belgilanishi 
bejiz emas. Chunki soliqlarning yig‘iluvchanligi masalasi (muammosi) bir tomondan soliq ma’murchiligiga 
bog‘liq bo‘lsa, boshqa tomondan soliq to‘lovchilarning madaniyatiga bog‘liq bo‘ladi.

O‘z navbatida, soliqlarning yig‘iluvchanligi muhim soliq ko‘rsatkichi hisoblanib, uning darajasi davlat bud-
jetidan ijtimoiy xizmatlarni moliyalashtirishga ham katta ijobiy (yoki salbiy) ta’sir qiladi. Bu ko‘rsatkichni aniqlash 
va uning uslubiy jihatlari soliq tizimidagi muhim elenmentlardan biri hisoblanadi. Soliqlarning yig‘iluvchanlik 
darajasiga juda ko‘plab omillar ta’sir qiladi, bu omillarning har birining ta’sirini tadqiq qilish kichik ilmiy tad-
qiqotlarni taqozo etadi.

Soliqlarning yig‘iluvchanlik masalalariga bag‘ishlangan xorijiy va mahalliy olimlarimiz tomonidan ma’lum 
darajada ilmiy tadqiqot ishlari olib borilgan, ammo, bu kabi tadqiqotlar turli davrlarni qamrab olgan bo‘lib, soliq 
islohotlarining ko‘lami va uning mazmuni va yo‘nalishiga qarab soliq yig‘iluvchanligiga ham ta’sir qilib boradi. 
Shu jihatdan olganda mazkur maqola doirasida tanlangan mavzu doirasidagi masalalarning eng muhim jihat-
lariga e’tibor qaratiladi.

Soliqlarning yig‘iluvchanlik muammosi soliq nazariyasining klassik iqtisodchi olimlaridan tortib, bugungi 
zamonaviy iqtisodchi olimlarning ilmiy tadqiqotlarida asosiy obyekt sifatida tanlab olingan. Jumladan, klassik 
soliq nazariyachilari A.Smit, D. Rikardo, U.Petti, Dj.S.Mill, F.Kene va shu kabilarning ilmiy tadqiqotlarida davlat 
o‘z ehtiyojlari uchun jalb qiladigan mablag‘larning manbalari nimalar bo‘lishi bilan bir qatorda, soliqlarni yig‘ish-
ning usullari haqida ilmiy takliflar ishlab chiqqan. Keyinchalik, bu muammo zamonaviy M.Keyns Dj., P.Sam-
uelson, B.A.Rayzberg, D.G.Chernik., A.Perov, A.Tolkushkin, A.Pezenti, Yu.Yu.Petrunin, M.I.Panov kabilar 
olimlarning ilmiy tadqiqotlariga ahm mavzu sifatida tanlab, ayrim ilmiy xulosalar shaklantirildi.

Soliqlarning yig‘iluvchanlik masalasi mahalliy olimlarimizdan aksariyati tomonidan ilmiy tadqiqotlar olib 
borilmoqda. esa soliq siyosatining mazmuni va uning strategik muammolari bilan bog‘liq ilmiy tavsiyalar 
ishlab chiqqan. Jumladan, T.Malikov, N.Haydarov, A.Jo‘rayev, M.Alimardanov, N.Quziyeva, T.Toshmatov, I.Ni-
yazmetov, S.Xudoyqulov, N.Ashurova, U.Normurzayev, A.Islomqulov, A.Toshqulov, J.Zaynalov, J.O‘rmonov 
kabilarning ilmiy tadqiqotlarini keltirish mumkin.

Jumladan, MDH mamlakatlari olimlari: S.V. Barulin, A.V. Makrushin, V.A. Timoshenkolarning ilmiy tadqiqot-
larida mamlakatning soliq siyosatida soliq va soliqsiz tushumlarning budjetga kelib tushishining konseptual 
masalalari yoritilgan bo‘lsa, mahalliy olimlarimizdan, I.Niyazmetov soliq tizimida soliqlarning yig‘iluvchanligi va 
soliq yuki o‘rtasidagi bog‘liq masalalarni tadqiq qilgan bo‘lsa, A.Islomqulov davlat budjeti daromadlariga ta’sir 
qiluvchi omillarni tahlil qilgan va uning soliq yig‘iluvchanligi holatini tadqiq qilgan. U.Nomurzayev esa, soliq 
to‘lovchilarga berilgan imtiyozlarning soliq yig‘iluvchanligini oshirishga (kamayishga) ta’sirini uslubiy jihatdan 
bog‘lagan.

Shuni ham alohida qayd etish lozimki, soliqlarning yig‘iluvchanlik masalasini nafaqat yillar kesimida, balkim 
chorak va oylar, hattoki, kunlar kesimida tahlil qilish ijtimoiy-iqtisodiy zaruratdir.

T A D Q I Q O T  M E T O D O L O G I YA S I  ( R E S E A R C H  M E T H O D O L O G Y )
Soliqlarning yig‘iluvchanligiga oid tadqiqot ishlarini amalga oshirishda ilmiy tadqiqot metodologiyasida 

keng qo‘llaniladigan usullardan ham foydalaniladi. Soliqlarning yig‘iluvchanligining mohiyatini ochib berishda 
deduksion yoki induksion usullardan foydalanilgan bo‘lsa, unga ta’sir etuvchi omillarni tahlil qilishda guruhlash, 
sintez va tahlil usullardan samarali foydalanildi. Bundan tashqari, statistik tahlillarga asoslanib, iqtisodiy-soliq 
ko‘rsatkichlarining dinamik o‘zgarishlari tahlil qilindi. doirasida ko‘p qo‘llanilib kelinadigan tadqiqot usullaridan 
keng foydalaniladi. Shuningdek, mantiqiy va taqqoslama, abstrakt-mantiqiy fikrlash usullari ham o‘z samarasini 
beradi deb hisoblanadi.

T A H L I L  V A  N A T I J A L A R  ( A N A LY S I S  A N D  R E S U LT S )
O‘zbekistonda hozirgi jadal ijtimoiy-iqtisodiy islohotlar sharoitida budjet-soliq siyosatining ustuvor yo‘na

lishlaridan biri soliqlarning yig‘iluvchanlik darajasini oshirish va shu orqali budjet daromadlarining bir maromda 
shakllantirishga erishishdan iborat. Soliqlarning yig‘iluvchanligi bu o‘z navbatida soliq tushumlarining prognoz 
ko‘rsatkichlarining bajarilishi darajasini ham ifodalaydi. Iqtisodchi olim F.Mirzayevning fikriga ko‘ra, soliq yig‘iluv
chanligi darajasi soliq tizimining fiskal funksiyasini tavsiflovchi sifat ko‘rsatkichi hisoblanib, u qancha yuqori 
bo‘lsa, soliqlarning fiskal funksiyasi shunchalik darajada yaxshi bajarilayotganligini ko‘rsatadi. Soliq yig‘iluv
chanligi darajasini oshirish soliq salohiyati bilan chambarchas bog‘liqdir. Shu nuqtayi nazardan, umumdavlat 
miqyosida soliq yig‘iluvchanligini baholashda hududlar ijtimoiy-iqtisodiy taraqqiyot darajasini, xususan, soliq 
salohiyatini hisobga olish maqsadga muvofiqdir1. 

O‘zbekiston Respublikasi Prezidentining 2017-yil 18-iyuldagi “Soliq ma’muriyatchiligini tubdan takomil-
lashtirish, soliqlar va boshqa to‘lovlarning yig‘iluvchanligini oshirish chora-tadbirlari to‘g‘risida”gi Farmonida 
soliqlar va boshqa majburiy to‘lovlarning yig‘iluvchanligini oshirish maqsadida bir qator vazifalar belgilab berildi. 
Jumladan, “soliq solish obyektlari va soliq solinadigan bazaning o‘z vaqtida hamda ishonchli hisobga olinishini 
ta’minlash, soliq majburiyatlarini bajarishda soliq to‘lovchilarga har tomonlama ko‘maklashish, soliq nazoratini 
amalga oshirishning zamonaviy uslublarini joriy etish, makroiqtisodiy ko‘rsatkichlar dinamikasi va hududlarning 
soliq salohiyatini tizimli tahlil qilish orqali soliq solish obyektlarini to‘liq qamrab olishni ta’minlash va soliq solina
digan bazani kengaytirish bo‘yicha samarali chora-tadbirlarni amalga oshirish, faoliyat ko‘rsatmayotgan korxo-
nalarning faoliyatini tiklashga har tomonlama ko‘maklashish, past rentabelli va zarar ko‘rib ishlayotgan korxo-
nalarning moliyaviy ahvolini sog‘lomlashtirish, o‘zaro hisob-kitoblar mexanizmlarini mustahkamlash, soliq qarzi 
oshishiga yo‘l qo‘ymaslik orqali soliq solinadigan bazani kengaytirish, respublika va mahalliy budjetlar daro-
madlarini oshirishning qo‘shimcha zaxiralarini aniqlash orqali moliya organlari, manfaatdor vazirlik va idoralar, 

1	 F.Mirzayev. Soliq yig‘iluvchanligini hisoblashning uslubiyoti va amaliyoti. www.biznes-daily.uz/ru/birjaexpert/15687.

shuningdek mahalliy davlat hokimiyati organlari bilan hamkorlikni yanada kengaytirish”2 kabi vazifalar belgilab 
berildi.

Mamlakatda keng ko‘lamli islohotlar boshlanishi va yangi O‘zbekiston qurilishi bilan soliq sohasi ham 
tubdan o‘zgardi. O‘sha paytda amaldagi Soliq kodeksi yangi talablarga javob bermasligi hammaga ayon 
bo‘ldi. O‘zbekiston Respublikasining 2019-yil 30-dekabrdagi O‘RQ-599-sonli “O‘zbekiston Respublikasi Soliq 
kodeksiga o‘zgartish va qo‘shimchalar kiritish to‘g‘risida”gi Qonuni bilan qabul qilingan Soliq kodeksining yangi 
tahriri respublika hududida amalda bo‘lgan soliqqa tortish masalalarini tartibga soluvchi barcha amaldagi 
norma va qoidalarni takomillashtirish va tizimlashtirish orqali to‘g‘ridan to‘g‘ri amal qiluvchi hujjat sifatida ishlab 
chiqilgan bo‘lib, soliq munosabatlari tizimida yagona qonunchilik bazasini yaratishga imkon berdi. Ushbu chora 
soliq qonunchiligi sohasidagi qonunosti normativ-huquqiy hujjatlar sonini sezilarli darajada kamaytirdi.

Yangi tahrirdagi Soliq kodeksi makroiqtisodiy vaziyatning barqarorligini, davlat budjeti va uning daromad-
larini shakllantirishning barqarorligini ta’minlashga, soliq qonunchiligini soddalashtirishga, soliq munosabatlari 
sohasidagi normativ-huquqiy hujjatlardagi qarama-qarshiliklar va to‘qnashuvlarni bartaraf etishga, vijdonli soliq 
to‘lovchilarning huquqlari va qonuniy manfaatlarini himoya qilishni kuchaytirishga qaratilgan. Soliq kodeksining 
yangi tahririni ishlab chiqish jarayonida soliqlar sonini ularni birlashtirish, shuningdek o‘xshash soliq bazasiga 
ega bo‘lgan soliqlarni birlashtirish, soliq hisobotlarini qisqartirish va soddalashtirish, operatsion xarajatlarni min-
imallashtirish orqali yanada optimallashtirish amalga oshirildi.

Umuman olganda, Soliq kodeksining yangi tahriri loyihasi soliqlarni undirishning amaliyotda sinalga tamo
yillar va yondoshuvlar, boshqa mamlakatlarning ilg‘or tajribalariga asoslanadi. Xususan, uning ustida ishlashda 
MDH mamlakatlari va Yevropa Ittifoqi tajribasidan foydalanilgan.

Soliq kodeksining yangi tahrirda qabul qilinishi O‘zbekiston soliq tizimini xalqaro standartlarga yanada 
yaqinlashtirishga, qonunga bo‘ysunuvchi soliq to‘lovchilar huquqlarini yuqori darajada himoya qilishni ta’minlab, 
uni milliy va xorijiy investorlar uchun osonroq va tushunarli qilishga imkon beradi.

O‘zbekiston Respublikasining soliq siyosatini takomillashtirish konsepsiyasining amaliyotga joriy etilishi 
natijasida mehnatga haq to‘lash jamg‘armasiga soliq yuki kamaytirildi, aylanma mablag‘lardan olinadigan 
soliqlar optimallashtirildi, davlat maqsadli jamg‘armalariga majburiy ajratmalarni bekor qilish va yuridik shaxs
lardan olinadigan foyda solig‘i stavkasini kamaytirish orqali soliq tizimi qayta ko‘rib chiqildi. Soliq tizimini yanada 
takomillashtirish, iqtisodiyotda xufiyona aylanmani qisqartirish va O‘zbekiston Respublikasi soliq siyosatini 
takomillashtirish konsepsiyasining asosiy yo‘nalishlarini amalga oshirish maqsadida O‘zbekiston Respublikasi 
Prezidentining 2018-yil 29-iyundagi “Soliq ma’muriyatchiligini takomillashtirish bo‘yicha qo‘shimcha chora-tad-
birlar to‘g‘risida”gi PF-5468-sonli Farmoni qabul qilindi va uning asosida O‘zbekiston soliq tizimida soliq ma’mur-
chiligi yanada soddalashtirilgan holda takomillashtirildi, Soliq ma’muriyatchiligini takomillashtirish strategiyasi 
va Soliq ma’muriyatchiligini takomillashtirish strategiyasini amalga oshirish bo‘yicha “yo‘l xaritasi” tasdiqlandi.

1-jadval: Davlat budjetiga soliqli tushumlarning guruhlari bo‘yicha ahamiyati tahlili (mlrd so‘m)3

№ Кўрсаткичлар 2018-y. 2019-y. 2020-y. 2021-y. 2022-y. 2023 -y.*

  YAIM (Yalpi ichki mahsulot) 424 729 529 391 602 551 734 588 888 342 1 066 690

  Davlat budjeti daromadlari 79 099 112 165 132 938 164 799 202 043 233 600

Jumladan:

1. Bevosita soliqlar 15 437 31 677 45 207 58 930 64 447 73 300

2. Bilvosita soliqlar 40 949 46 427 46 428 56 290 71 390 85 900

3. Resurs soliqlari 12 663 19 681 21 257 23 036 23 913 28 300

4. Boshqa daromadlar 10 050 14 380 20 046 26 542 42 293 46 100
* Ushbu yildagi ko‘rsatkichlar dastlabki ma’lumotlarga asoslangan, haqiqiy tushumlarda biroz ko‘payish jihatdan farq 
qilishi mumkin.

2023-yilda Davlat budjeti daromadlari prognoz ko‘rsatkichlariga nisbatan 100,4 foizga bajarilib, haqiqatda 
ijrosi 233,6 trln so‘m bo‘ldi, Bu o‘tgan yilgi daromadlarga nisbatan 31,7 mlrd so‘mga yoki 15,7 foizga ko‘p dega
nidir. Jumladan, Soliq qo‘mitasi tomonidan undiriladigan soliqlar orqali 167,1 trln so‘m daromadlar shakllan-
tiriladi hamda Bojxona qo‘mitasi bo‘yicha 56,7 trln so‘m mablag‘lar budjetga undirildi.

Agar, soliq tushumlarining yig‘iluvchanlik holatini soliq guruhlari bo‘yicha tahlil qilinadigan bo‘lsak, bevosita 
soliqlar bo‘yicha tushumlar belgilangan prognoz ko‘rsatkichlariga nisbatan 736 mlrd so‘mga kam yoki 99,0 

2	 O‘zbekiston Respublikasi Prezidentining 2017-yil 18-iyuldagi “Soliq ma’muriyatchiligini tubdan takomillashtirish, soliqlar va boshqa 
to‘lovlarning yig‘iluvchanligini oshirish chora-tadbirlari to‘g‘risida”gi Farmoni.

3	 Iqtisodiyot va moliya vazirligi ma’lumotlari asosida muallif tomonidan tuzilgan.

Sfoizga bajarilib, haqiqatda ijrosi 73,3 trln so‘m bo‘lgan, bu o‘tgan yilgi daromadlarga nisbatan 8,9 trln so‘mga 

yoki 13,8 foizga ko‘p va 2023 yilda bevosita soliqlar Davlat budjeti daromadlarining 31,4 foizini tashkil qilgan.
Tahlilni bevosita soliq turlari bo‘yicha davom ettiradigan bo‘lsak, foyda solig‘i bo‘yicha tushumlar belgi

langan prognoz ko‘rsatkichlariga nisbatan 1,9 trln so‘m kam yoki 95,5 foizga bajarilib, haqiqatda ijrosi 40,9 trln 
so‘m bo‘lgan holda, o‘tgan yilgi daromadlarga nisbatan 3,3 trln so‘mga yoki 8,7 foizga ko‘p. Tushumlarning 
pasayishi, asosan, tovarlarni (xizmatlarni) eksportga realizatsiya qilishdan olingan foydaga “0” foiz miqdoridagi 
soliq stavkasi belgilanishi bilan izohlanadi. Jismoniy shaxslardan olinadigan daromad solig‘i bo‘yicha tushumlar 
belgilangan prognoz ko‘rsatkichlariga nisbatan 1,3 trln so‘m ko‘p yoki 104,7 foizga bajarilib, haqiqatda ijrosi 
29,6 trln so‘m bo‘lgan holda o‘tgan yilgi daromadlarga nisbatan 5,3 trln so‘mga yoki 21,9 foizga ko‘pdir. Aylan-
madan olinadigan soliq bo‘yicha tushumlar belgilangan prognoz ko‘rsatkichlariga nisbatan 44,9 mlrd so‘m kam 
yoki 98,4 foizga bajarilib, haqiqatda ijrosi 2,8 trln so‘m bo‘lgan. O‘z navbatida o‘tgan yilgi daromadlarga nis-
batan 267 mlrd so‘mga organligini ko‘rish mumkin.

Bilvosita soliqlar kesimidagi tahliga e’tibor qaratadigan bo‘lsak, 2023-yilda bu bo‘yicha tushumlar belgil-
angan prognoz ko‘rsatkichlariga nisbatan 3,3 trln so‘m kam yoki 96,3 foizga bajarilib, haqiqatda ijrosi 85,9 trln 
so‘m bo‘lgan. O‘z navbatida qo‘shilgan qiymat solig‘i bo‘yicha tushumlar belgilangan prognoz ko‘rsatkichlariga 
nisbatan 4,7 trln so‘m kam yoki 92,8 foizga bajarilib, haqiqatda ijrosi 60,0 trln so‘m bo‘lgan, bunda, energore-
surs qazib chiqarish, qayta ishlash hajmi pasayishi hamda tariflarini ko‘rib chiqishning kechiktirilishi, dunyo 
bozorida paxta tolasi, don va kimyoviy o‘g‘itlar narxi pasayishi hamda noqulay ob-havo sharoitida korxonalar 
xarajatining oshishi soliq tushumlari yo‘qotilishiga olib kelgan. Aksiz solig‘i bo‘yicha tushumlar esa, belgilangan 
prognoz ko‘rsatkichlariga nisbatan 1,5 trln so‘m kam yoki 91,7 foizga bajarilib, haqiqatda ijrosi 16,4 trln so‘m 
bo‘lib, mazkur soliq bo‘yicha tushumlarning prognoz ko‘rsatkichlariga nisbatan kam bo‘lishi yil boshida havo 
haroratining keskin sovib ketishi natijasida avtomobillarga siqilgan gaz quyish shoxobchalarining faoliyati 
vaqtincha to‘xtatilganligi va AI-80 rusumli avtobenzin mahsuloti uchun aksiz solig‘i “nol” stavkada qo‘llanilishi 
bilan izohlanadi.

Agar, soliq tushumlarining yig‘iluvchanligini respublikamizda yirik soliq to‘lovchilar kesimida tahlil qiladigan 
bo‘lsak, uni quyidagi 2-jadval ma’lumotlari asosida ko‘rishimiz mumkin.

2-jadval: 2023 yilda tarmoqlar kesimida soliq tushumlarining yig‘iluvchanlik holati tahlili (mlrd. so‘m)4

№ Tarmoq (korxona)lar

Yil boshiga 
belgilangan 

prognoz 
ko‘rsatkichlari

Yil oxiriga* 
haqiqiy 

tushumlar

Soliqlarning belgilangan 
prognoz ko‘rsatkichlariga 
nisbatan yig‘iluvchanligi 

(%)da

Farqi
(+; -)

Respublika bo‘yicha jami: 163 811,0 165 917,5 101,3 2 106,5
Shu jumladan:
1 Yirik soliq to‘lovchilar 98 928,5 97 668,3 98,7 -1 260,2
Shu jumladan:
1 “Navoiy KMK” AJ 18 556,6 24 320,0 131,1 5 763,4
2 “Olmaliq KMK” AJ 9 096,3 8 650,3 95,1 -446,1
3 O‘zbekneftegaz tarmog‘i (31 ta korxona) 8 094,8 7 212,9 89,1 -881,9
4 Transgaz AJ 5 244,5 3 279,4 62,5 -1 965,0
5 Uyali aloqa kompaniyalari (5 ta korxona) 2 809,5 2 333,3 83,0 -476,3

6 Tamaki mahsuloti ishlab chiqaruvchilar (2 
ta korxona) 2 964,0 2 898,2 97,8 -65,8

7 O‘zavtosanoat AJ (21 ta korxona) 2 924,2 4 220,4 144,3 1 296,2
8 Energetika tarmog‘i (81 ta korxona) 4 078,5 3 923,0 96,2 -155,5
9 Banklar (33 ta) 6 170,8 6 375,1 103,3 204,3

10 Alkogol mahsuloti ishlab chiqaruvchilar 
(61 ta korxona) 2 175,1 2 342,4 107,7 167,3

11 Hududgazta’minot AJ (15 ta korxona) 3 442,4 3 233,0 93,9 -209,4
12 Lukoyl QK kompaniyasi 4 187,9 2 906,3 69,4 -1 281,6
13 O‘zkimyosanoat AJ (17 ta korxona) 1 681,4 1 536,0 91,4 -145,4

* Ushbu yildagi ko‘rsatkichlar dastlabki ma’lumotlarga asoslangan, haqiqiy tushumlarda biroz ko‘payish jihatdan farq 
qilishi mumkin.

4	 Davlat soliq qo‘mitasi ma’lumotlari asosida muallif tomonidan hisoblab chiqilgan.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

830 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, fevral.  № 2-son.

Keltirilgan 2-jadval ma’lumotlaridan xulosa qilish mumkinki, yirik soliq to‘lovchilar bo‘yicha 2023-yilda 
prognoz ko‘rsatkichlari 98 928,5 mlrd so‘m bo‘lgan holda amaldagi soliqlarning yig‘iluvchanligi 97 668,3 mlrd 
so‘m bo‘lgan holda 98,7 foizga bajarilgan holda – 1 260,2 mlrd so‘mga kamaygan. Bu kamayishga O‘zavtosa-
noat AJ, banklar, alkogol mahsuloti ishlab chiqaruvchilar hamda “Navoiy KMK” AJdan tashqari barcha tarmoq 
va korxonalarda soliq tushumlarining kamayishi sabab bo‘lgan.

X U L O S A  V A  T A K L I F L A R  ( C O N C L U S I O N / R E C O M M E N D A T I O N S )
Fikrimizcha, ushbu tarmoqlarda soliqlarning yig‘iluvchanligini oshirish uchun shu bilan birga, tarmoqda 

iqtisodiy o‘sishni ta’minlash uchun birinchidan, zamonaviy resurs tejamkor texnologiyalarni joriy etishni, 
ikkinchidan, biologik eskirgan navlar o‘rniga iqlim o‘zgarishiga mos hosildorligi yuqori yangi navlarni kengayti-
rish, uchinchidan, irrigatsiya tizimida suv hisob-kitob tizimini raqamlashtirishni yo‘lga qo‘yish hamda suv yo‘qo-
tishlarining oldini olish uchun kanallarni betonlashtirish ishlariga alohida e’tibor qaratiladiki, buning natijasida 
soliq bazasi yanada oshib soliq tushumlarining yig‘iluvchanligiga ijobiy ta’sir qiladi.

Bundan tashqari O‘zbekiston soliq tizimida soliqlarning yig‘iluvchanligini oshirish uchun quyidagi yo‘nalish-
lardagi soliq islohotlarni kuchaytirish zarur deb hisoblaymiz:

Birinchidan, soliq to‘lovchilar tomonidan elektron hisob-fakturalarni (EHF) to‘g‘ri rasmiylashtirish, qayta ish-
lash va hisobotlarga tuzatishlar kiritish jarayonini yanada takomillashtirish, ikkinchidan, soliq xizmati organlari 
tomonidan qo‘shimcha soliq obyektlari va yer maydonlarni aniqlash mexanizmining samaradorligini oshirish, 
uchinchidan, soliq to‘lovchi korxonalarning yil boshidagi soliq qarzlarni undirishning samarali usullaridan 
kengroq foydalanish, to‘rtinchidan, soliq to‘lovchilar faoliyatini bo‘yicha soliq tekshiruvi natijasini shaffof hamda 
insofli soliq to‘lovchilarni qullash orqali soliq tushumlarini ko‘paytirish, beshinchidan, soliq to‘lovchilar tomonidan 
shirilgan ish o‘rinlari va mehnatga haq to‘lash fondini legallashtirishni ta’minlash, oltinchidan, soliq to‘lvochilarda 
Onlayn nazorat kassa mashinalarining doimiy ishlash mexanizmlarini kuchaytirish va shu kabilarni amalga 
oshirish maqsadga muvofiq deb hisoblaymiz.

Foydalanilgan adabiyotlar:
1.	 O‘zbekiston Respublikasining Soliq kodeksi. O‘zbekiston Respublikasi 2019-yil 30-dekabrdagi O‘RQ-599-son Qonuni 

bilan tasdiqlangan.
2.	 O‘zbekiston Respublikasining Budjet kodeksi. O‘zbekiston Respublikasi 2013-yil 26-dekabrdagi O‘RQ360son Qonuni 

bilan tasdiqlangan.
3.	 O‘zbekiston Respublikasining 2022-yil 30-dekabrdagi “Soliq va budjet siyosatining 2023-yilga mo‘ljallangan asosiy 

yo‘nalishlari qabul qilinganligi munosabati bilan O‘zbekiston Respublikasining ayrim qonun hujjatlariga o‘zgartish va 
qo‘shimchalar kiritish to‘g‘risida”gi O‘RQ-812-son Qonuni.

4.	 O‘zbekiston Respublikasi Prezidentining 2022-yil 28-yanvardagi PF-60-son “2022-2026-yillarga mo‘ljallangan yangi 
O‘zbekistonning taraqqiyot strategiyasi to‘g‘risida”gi Farmoni. lex.uz›docs/5841063

5.	 O‘zbekiston Respublikasi Prezidentining 2018-yil 29-iyundagi PF-5468-sonli “O‘zbekiston Respublikasining soliq siyo-
satini takomillashtirish konsepsiyasi to‘g‘risida”gi Farmoni. lex.uz›docs/3802378

6.	 O‘zbekiston Respublikasi Prezidentining 2017-yil 18-iyuldagi PF-5116-sonli “Soliq ma’muriyatchiligini tubdan takomil-
lashtirish, soliqlar va boshqa majburiy to‘lovlarning yig‘iluvchanligini oshirish chora-tadbirlari to‘g‘risida”gi Farmoni. lex.
uz›docs/3271159

7.	 O‘zbekiston Respublikasi Prezidentining 2019-yil 10-iyuldagi PQ-4389-sonli “Soliq ma’muriyatchiligini takomillashtirish 
bo‘yicha qo‘shimcha chora-tadbirlar to‘g‘risida”gi qarori. lex.uz›ru/docs/4415356

8.	 O‘zbekiston Respublikasi Prezidentining 2018-yil 31-maydagi PQ-3756-sonli “Imtiyozlar va preferensiyalar berish tar-
tibini tubdan takomillashtirish chora-tadbirlari to‘g‘risida”gi Qarori. lex.uz›docs/3765550

9.	 O‘zbekiston Respublikasining “2022-yil uchun O‘zbekiston Respublikasi Davlat budjeti to‘g‘risida”gi Qonuni loyihasi va 
2022-yil uchun Budjetnoma bo‘yicha O‘zbekiston Respublikasi hisob palatasining xulosasi. lex.uz›docs/5801127

10.	 O‘zbekiston Respublikasi Prezidentining 2017-yil 18-iyuldagi “Soliq ma’muriyatchiligini tubdan takomillashtirish, 
soliqlar va boshqa to‘lovlarning yig‘iluvchanligini oshirish chora-tadbirlari to‘g‘risida”gi Farmoni.journal.tsue.uz›index.
php/archive/article/view/…

11.	 Vahobov A., A.Jo‘rayev. Soliqlar va soliqqa tortish: Darslik. – T.: “Sharq” nashriyoti – 2009.
12.	 Jo‘rayev, A. Davlat budjeti daromadlarini shakllantirishning samarali yo‘llari: Monografiya. – T.: Fan, 2004. – 243 b.
13.	 Normurzayev U.X. Soliq imtiyozlarining samaradorligi: nazariya, metodologiya va amaliyot. Diss. avtoreferati. – T., 

2022. – 20. B
14.	 O‘zbekiston Respublikasi Davlat Soliq qo‘mitasining axborotnomasi.
15.	 httr://www.Soloq.uz – (Davlat soliq qo‘mitasi sayti)
16.	 httr://www.mf.uz – (Moliya vazirligi sayti)
17.	 httr://www.stat.uz-(Davlat statistika qo‘mitasi sayti)
18.	 httr://www.lex.uz – (O‘zbekiston Respublikasi Qonun hujjatlari ma’lumotlari milliy bazasi).

